I. ქვეყანაში ახალი კორონავირუსული დაავადების COVID-19 შემთხვევების დაფიქსირებასთან ერთად სხვადასხვა ვირუსული ინფექციების მქონე პაციენტების კლინიკებში მიმართვიანობის, სასწრაფო დახმარების მანქანების გამოძახებებისა და 112-ში დაფიქსირებული ზარების რაოდენობის ზრდით გამოწვეული სიტუაციის განმუხტვისა და სეზონური გრიპისა და COVID-19–ის შემთხვევათა იდენტიფიცირებისა და სწორი მართვის/რეფერალის უზრუნველყოფის მიზნით, მიზანშეწონილად ჩაითვალა ამბულატორიული დაწესებულებების ჩართვა სატელეფონო კონსულტაციის 24 სთ-იან რეჟიმში: 
· ქვეყნის მასშტაბით შეირჩა 25  ე.წ. „მორიგე“ დაწესებულება („სეზონური გრიპისა და COVID-19–ის შემთხვევათა იდენტიფიცირებისა და სწორი მართვის/რეფერალის უზრუნველყოფის მიზნით გასატარებელ ღონისძიებათა შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 4 აპრილის N01-150/ო ბრძანება), რომელთა ფუნქციად განისაზღვრა - კვირაში 7 დღე, 24 საათის განმავლობაში 112-დან სატელეფონო ზარებით გადმომისამართებული პაციენტების სატელეფონო კონსულტირება და ზედამხედველობა;
· სსიპ - საზოგადოებრივი უსაფრთხოების მართვის ცენტრი „112“-ისა და შპს „საოჯახო მედიცინის ეროვნული სასწავლო ცენტრის“ მიერ განხორციელდა ე.წ. „მორიგე“ დაწესებულებების პერსონალის ტრენინგი;
· შპს „საოჯახო მედიცინის ეროვნული სასწავლო ცენტრის“ მიერ შემუშავდა 112-ის სისტემაში ჩართული კლინიკების სატელეფონო კონსულტაციების გარე კონტროლის ინსტრუმენტები.
(COVID-19) საეჭვო და COVID-19-ის დაავადების მქონე პირთა მართვის პროცესში, პირველად ჯანდაცვაში დასაქმებულ პერსონალის - ოჯახის ექიმების/სოფლის ექიმების. უმნიშვნელოვანესი როლის  გათვალისწინებით, შპს „საოჯახო მედიცინის ეროვნული სასწავლო ცენტრისა“ და ჩეხეთის რესპუბლიკის კარიტასის (ჩეხეთის საერთაშორისო განვითარების სააგენტოს მხარდაჭერით) მიერ განხორციელდა აღნიშნული პერსონალის გადამზადება ,,ახალი კორონავირუსით (SARS-CoV-2) გამოწვეულ ინფექციაზე (COVID-19) საეჭვო შემთხვევის მართვა პირველად ჯანდაცვაში" კლინიკური მდგომარეობის მართვის სახელმწიფო სტანდარტის (პროტოკოლი) შესაბამისად. ტრენინგი ქვეყნის მასშტაბით ჩაუტარდა: 244 პჯდ დაწესებულების (295-დან), საქართველოს ტერიტორიაზე და საქართველოს ოკუპირებულ ტერიტორიებზე სპეცდაფინანსებაზე მყოფი დაწესებულებების  ოჯახის/უბნის /სოფლის ექიმებს.
II. შემთხვევების, მათ შორის ცხელების მქონე შემთხვევების მატებასთან ერთად, მობილიზებული საწოლფონდის ეფექტურად გამოყენებისთვის, ბენეფიციართა დროული ტესტირების უზრუნველყოფისა და იდენტიფიცირების მიზნით, მიღებულ იქნა გადაწყვეტილება  - COVID-19-ის შესაძლო/საეჭვო შემთხვევების დროს პჯრ მეთოდით ტესტირების პროცესში პირველადი ჯანდაცვის დაწესებულებების ჩართულობის თაობაზე (N975 განკარგულება, N674 დადგენილება). კერძოდ:
· პჯრ ამბულატორიული დიაგნოსტიკის მიმწოდებლად განისაზღვრა  ე.წ. „მორიგე“ პჯდ დაწესებულებები და „იზოლაციისა და კარანტინის წესის დამტკიცების შესახებ“ საქართველოს მთავრობის 2020 წლის 23 მაისის №322 დადგენილებით განსაზღვრული ე.წ. „კოვიდ“ და „ცხელების“ კლინიკები.
· „მორიგე“ რეჟიმში მომუშავე 25 პირველადი ჯანდაცვის დაწესებულება უზრუნველყოფს ნაცხის აღებას და გადაგზავნას შესაბამისი ლაბორატორიული სიმძლავრის მქონე დაწესებულებაში. სსიპ ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ განხორციელდა „მორიგე“ დაწესებულებების პესონალის ტრენინგი.

III. 2020 წსლი 1 აგვისტოდან, ქვეყანაში არსებული ეპიდემიოლოგიური სიტუაციისა და 112-დან ოჯახის ექიმთან გადამისამართებული ზარების რაოდენობის გათვალისწინებით, განხორციელდა „მორიგე“ დაწესებულებების რაოდენობის ოპტიმიზაცია. კერძოდ:
· ზარების რაოდენობის გაზრდამდე 25 დაწესებულების ნაცლად მომსახურებას გაწევს 17 დაწესებულება. მნიშვნელოვანია, რომ აღნიშნული ოპტიმიზაცია არ ეხება ამბულატორიულად პჯრ ტესტირების ჩატარებას და ბრძანებით განსაზღვრული ყველა კლინიკა გააგრძელებს ამბულატორიულად პჯრ ტესტირებას (მინისტრის 2020 წლის 31 ივლისის N01-380/ო ბრძანება).
· საქართველოს მიერ ევროკავშირის წევრი 5 ქვეყანისთვის საზღვრის უპირობოდ გახსნასთან დაკავშირებით, 2020 წლის 23 ივლისიდან, 112-ში განხორციელებული სატელეფონო ზარების შესაბამისად, უცხო ქვეყნის მოქალაქეებისთვის (ინგლისურ ენაზე) სატელეფონო კონსულტაციის და მონიტორინგისთვის განისაზღვრა - ქ. თბილისის შპს „საოჯახო მედიცინის ეროვნული სასწავლო ცენტრი“ (აღმოსავლეთ საქართველო) და ქ. ბათუმის შპს "საოჯახო მედიცინის რეგიონული ცენტრი" (დასავლეთ საქართველო). 


IV.  2020 წლის 2 აპრილიდან 6 აგვისტოს ჩათვლით 112-დან ოჯახის ექიმთან გადამისამართებულია 24,621 საქმე. მათ შორის:
· აპრილი - 12,109
· მაისი - 4,966
· ივნისი -3,719
· ივლისი - 3,182
· 1-6 აგვისტო - 645

